
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Նախագծով առաջարկվում է միջոցներ հատկացնել՝ Մշակույթի զարգացման հիմնադրամի պահպանման ծախսերի համար՝ 46.2 մլն դրամ, «Հայաստանի պետական ազգային ակադեմիական երգչախումբ» ՊՈԱԿ-ի փորձասենյակի կավրոլինե հատակի ընթացիկ վերանորոգման համար՝ 8.6 մլն դրամ, միջազգային կինոծրագրերին առնվազն 7 մարդու մասնակցության ապահովման համար՝ 6.0 մլն դրամ, Ֆրանկֆուրտի գրքի միջազգային ցուցահանդեսին Հայաստանի պատշաճ մասնակցությամբ պայմանավորված ծախսերի ընդլայնման համար՝ 3.8 մլն դրամ:
Այդ կապակցությամբ հայտնում ենք, որ Նախագծով առաջարկվող ծախսերի վերաբաշխումը ներառված է եղել ֆինանսատնտեսական նախարարական կոմիտեի 01.08.2025թ. կայացած նիստում քննարկվող N 15-րդ հարցի շրջանակներում և նիստի արդյունքում մերժվել է տվյալ վերաբաշխման իրականացումը, դրական դիրքորոշում տրվել է միայն ՀՀ մարզերում «Ֆեստիվառ» ծրագրի իրականացմանը և «Ստեղծագործ Եվրոպա» ծրագրի անդամավճարի նախատեսմանը:
[bookmark: _GoBack]Նկատի ունենալով նիստի քննարկման արդյունքները և հաշվի առնելով նաև 2025թ. հարկաբյուջետային սահմանափակումները և այն հանգամանքը, որ ՀՀ ԿԳՄՍ նախարարության գծով մինչև տարեվերջ առկա են բյուջետային հավելյալ ծախսերի անհրաժեշտություն ենթադրող միջոցառումներ, մասնավորապես, կամավոր ատեստավորման արդյունքում ուսուցիչներին հավելավճարների տրամադրման գծով, առաջարկում ենք, հստակեցնել ծախսային առաջնահերթությունները և տնտեսվող գումարներն ուղղել արդեն իսկ ստանձնած և առավել առաջնահերթ պարտավորությունների գծով ծախսային կարիքների բավարարմանը, ինչպես նաև հնարավորինս սահմանափակել ծախսերի վերաբաշխումները՝ զերծ մնալով պետական բյուջեի համար լրացուցիչ ծախսային պարտավորություններ ստանձնելուց:

